
E enjte, 22 maj 2025 - Shenjtori i dités.

KRISHTI U NGJALL!

Etérit e Sinodit té Dyté Ekumenik. Déshmor Vasilisku. Déshmor Joan Vladimiri (né
Elbasan kremtohet né 4 gershor).

- ETERIT E SINODIT Il EKUMENIK -

Vendimi i Sinodit té Nikeas nuk u pranua gjithanshmérisht né Kishé pér njé kohé té
gjaté. Kundérshtimi vazhdoi pér shumé dekada. Sinode té shumté u mbajtén né
vende té ndryshme, té ciléet formuluan pohime té ndryshme té besimit. Partia
ariane fitoi mbéshtetjen perandorake dhe mbrojtésit e besimit té Nikeas u
persekutuan shumé. Turbullirat vazhduan deri né 381 kur, né njé sinod né
Konstandinopojé, i njohur tani si Sinodi i Dyté Ekumenik, vendimi fillestar i Nikeas u
riafirmua dhe u shpall hyjnia e Shpirtit té Shenjté. Pohimi i kombinuar i kétyre dy
sinodeve pérbén Simbolin e Besimit, Besoren e Kishés Orthodhokse.

Ky Sinod i shenjté e i madh, i cili u thirr nga perandor Theodhosi i madh gé kur hyri
né Konstandinopojé, mblodhi né periudhén maj - korrik 381, njéqgind e pesédhjeté
episkopé té Lindjes, fillimisht nén kryesiné e shén Meletit té Antiokisé (12 shkurt),
kampionit té madh té Orthodhoksisé, té cilin perandori e nderonte né ményré té
vecanté. Pas vdekjes sé tij té papritur, disa dité pas celjes sé sesioneve, dhe pas
varrimit té tij, né té cilin mori pjesé perandori dhe té gjithé Etérit, u zgjodh shén



Grigor Theologu, i cili u fronézua kryepiskop i Konstandinopojées, pér té kryesuar
debatet. Por, meqgenése episkopét nuk arritén té binin dakord se kush do ta
pasonte Meletin né fronin e Antiokisé, Grigori, i cili u akuzua se ishte transferuar né
Konstandinopojé duke thyer Kanunet e shenjta, u térhoq (25 janar). Atéheré
zgjodhén shén Nektarin (11 tetor) pér ta pasuar, si né fronin patriarkal dhe né
kryesiné e sinodit.

Ndér Etérit e shenjté gé shkélgyen né kéte Sinod, ishte shén Kirilli i Jerusalemit (18
mars), shén Amfiloku i Ikoniumit (23 néntor), dhe dy véllezérit e shén Vasilit: shén
Petro i Sevastisé dhe shén Grigori i Nisés (10 janar). Ky ishte frymézuesi i vérteté i
debateve, i cili shpalosi veprat e té véllait (1 janar), ag sa mund té thuhet se
népérmjet véllezérve dhe dishepujve té tij, shén Vasili, gé tashmé kishte dy vjet gé
kishte fjetur, ishte i pranishém me shpirt né kété Sinod, i cili shénoi edhe
kurorézimin e punéve té tij, si né planin teologjik, ashtu edhe né nivelin e
organizimit kishtar.

Té frymézuar nga Shpirti i Shenjté, ata shpallén té njéjtén natyré Atin, Birin dhe
Shpirtin e Shenjté, duke i dhéné fund arianizmit, i cili e kishte ndaré mizorisht
Lindjen pér mé tepér se pesédhjeté vjet. | dénuan me anatemé partizanét e
Makedonit, Pnevmatomakeét, té cilét i kishin bashkangjitur Personit té Shpirtit te
Shenjté blasfemité e Ariosit pér hyjniné e Birit, dhe rrézuan téré heretikét e tjeré:
Savelin, Markelin e Angjirés, Fotin e Smirnés, Evhomin, Aikin, Pavlin e Samosatés,
Apolinarin (Kanoni 1). Ata konfirmuan pa dykuptimshméri besimin né Trininé e
Shenjté e té pandaré: Até, Bir dhe Shpirt i Shenjté, tre Persona hyjnoré, té
bashkésubstancshém dhe té dallueshéem, dhe né Mishérimin e Birit té Peréndisé,
pércaktuar nga Etérit e Sinodit té Paré Ekumenik, pastaj ata plotésuan dhe vulosén
pérfundimisht Simbolin e Besés (Kredon), té cilin ia transmetuan Kishés si
pérkufizimin e pérsosur té misterit té Shpétimit.

Kjo shprehje madhore dhe e matur e doktrinés sé krishteré u konfirmua nga té
gjitha Sinodet Ekumenike té mépasshme dhe u konsiderua si kriteri i parrézueshém
I besés orthodhokse, e patjetérsueshme gjaté shekujve. Duke u recituar peéerdite
nga besimtarét , ky “Himn hyjnor i shpresétarisé orthodhokse, vulosur nga hiri i
Shpirtit” i bén pjesémarrés té besimit té Etérve té shenjté, trashégimtaré té
Apostujve, dhe téré Kishén e mban né unitet dhe mirékuptim.

Para se Etérit té ndaheshin, ata nxorén shtaté Kanone qé& paragitnin rregulla
disiplinore pér marrédhéniet e Kishave lokale, duke deklaruar né vecanti se
episkopi i Konstandinopojés, Roma e Re dhe selia e administratés perandorake, do
té keté parésiné e nderit pas episkopit t& Romés (Kanoni 3). Mé 30 korrik 381,
perandori Theodhos shpalli njé edikt gé ratifikonte veprén e Sinodit, urdhéronte té
guheshin orthodhoksé vetém ata gé ishin né kungim me Etérit, dhe kishat gé
mbaheshin peng nga heretikét duhet t'u ktheheshin orthodhokséve.

- DESHMOR JOAN VLADIMIRI -

Lindi né fshatin Vladimir (nga del dhe emri i tij) té Krajés, né Malin e Zi afér
Shkodrés, dhe u bé mbret. Ishte i drejté dhe i pastér né moral dhe ndihmoi né
shtrirjen e Orthodhoksisé. Njéheré, kur udhétonte né shtetin e tij me gjeneralét,
dalloi né njé pyll afér Elbasanit njé shqiponjé. Shqgiponja kishte né krahét e saj njé
kryqg té ndritshém, té cilin e léshoi né toké para se te fluturonte dhe té zhdukej.
Monarku mori kryqin me devotshméri e friké dhe e vendosi né njé kishé, qé ngriti
né vend mé voné. Bashkéshortja e tij e pérkushtuar, Kozare, ishte motra e carit
Bullgar, Vladisllavit (1015 -1018). Ai, pér té zotéruar mbretériné e Joanit, e ftoi né
kryeqytetin e tij, Ohrin, mbasi iu betua né Ungjill dhe né njé kryq druri shumé te
respektuar té shenjtit se nuk do t'i bénte keq. Ai u bind, ndérkaq tinézari e goditi
fort me shpaté né qafé, por mé kot. Atéheré Joani tolerant i dha kryqgin duke i
théné: “E tradhtove. Por merre kété dhe do té mé vrasésh”.

Mé pas késhilloi shogéruesit e tij té mbrojné Orthodhoksing, té geverisin drejt
popullin dhe té mos marrin hak pér vrasjen e tij gé té mos derdhet gjak “véllazéror”
pra, duhej té ishte bullgar, pasi e dimé se nuk ishte shqiptar, por i deshi shqgiptarét
tej mase. Vladisllavi me té verteté i preu kokén, ndérkaq “martiri” mori kokén e tij
né duar. Kaléroi késhtu deri né kishén e ngritur prej tij né Elbasan, né té cilén edhe
u varros mé 22.5.1015. Kozarja mbeti pér gjithé jetén né njé godiné gé ndértoi
pérbri kishés. Kompleksi u zhvillua né manastir, i cili u shkatérrua dhe u ringrit né
meéenyreé té pérséritur. Vladimir, rusisht do té thoté zotéruesi i pages (ose i botes).

Kisha Orthodhokse Autogefale e Shqipérisé



https://www.facebook.com/koash1991/posts/pfbid0AgFXq9JzXubUoxC1MFCGEZT1nR8ovLLKB5ndt4buM3RY8Ft5brg3YkGrVAYHVHfgl

